ՏԵՂԵԿԱՆՔ - ՀԻՄՆԱՎՈՐՈՒՄ
“Ջրավազանային կառավարման մարմինների ինստիտուցիոնալ բարեփոխումների ծրագիրը սահմանելու մասին” Հայաստանի Հանրապետության կառավարության որոշման նախագծի ընդունման անհրաժեշտությունը բխում է “Հայաստանի Հանրապետության ջրի ազգային ծրագրի մասին” ՀՀ օրենքի հավելվածի 5-րդ միջոցառման կիրարկումն ապահովող կետի և ՀՀ վարչապետի 2007 թվականի մարտի 22-ի “Հայաստանի Հանրապետության ջրի ազգային ծրագրի մասին” Հայաստանի Հանրապետության օրենքի կիրարկումն ապահովող միջոցառումների մասին” N 232-Ա որոշման պահանջներից: 
Վերջին մի քանի տարիների ընթացքում հանրապետության ջրային ռեսուրսների կառավարման հետ կապված օրենսդրական և ինստիտուցիոնալ բարեփոխումները ընթանում են ջրային ռեսուրսների համապարփակ կառավարման սկզբունքներին համահունչ: Այդ բարեփոխումների կարևորագույն քայլերից են հանդիսանում ջրավազանային տարածքային կառավարման մարմինների ստեղծումն ու հզորացումը և ջրավազանային կառավարման պլանների մշակման ու իրականացման գործընթացը` որպես ջրային ռեսուրսների կառավարման ապակենտրոնացման և ողջամիտ կառավարման կարևորագույն քայլերից մեկը:   
Սույն կառավարության որոշման նախագիծը հստակեցնում է ջրավազանային կառավարման մարմինների հետագա ինստիտուցիոնալ հզորացման և զարգացման գործողություններն ու քայլերը, ինչն, իր հերթին, կայուն հիմք կհանդիսանա հետագայում ջրային ռեսուրսների կառավարման ապակենտրոնացման ուղղության:  
Կառավարության որոշման նախագծում նշված կետերի կիրարկումը կապահովի ջրավազանային կառավարման մարմինների հզորացմանը: Դա կաջակցի ջրավազանային կառավարման պլանների առավել արդյունավետ մշակման ու իրականացման գործընթացին, ինչն էլ կնպաստի ջրային ռեսուրսների առավել խնայողաբար և արդյունավետ կառավարմանն ու պահպանությանը, ջրային ռեսուրսների աղտոտման հնարավոր նվազեցմանը, իսկ հնարավորության դեպքում, նաև դրա կանխմանը:
  ՀՀ բնապահպանության նախարար                Արամ Հարությունյան

